
Аппаратнинг аралаштириш зонасига 3 хил ўлчамдаги керамик насадкалар кетма-кет 

ўрнатилиб тажрибалар олиб борилганда,  насадкаларни ўрнатилиши газ ёстиғига таъсири 

сезилмади. Буни шундай изоҳлашимиз мумкинки тешиклардпн ўтаётган газ пуфакчаларга 

майдаланиб тепага ҳаракатланади. Газнинг зичлиги абсорбент суюқлиги яъни сув 

зичлигидан 775 марта кичик. Ундан ташқари абсорбент суюқлигининг тезлиги ҳам кичик. 

Шу сабабдан газ ёстиғи қийматига тъсири сезилмади. Биз томонимиздан яратилган 

қурилманинг асосий афзаллиги шундан иборатки захарли газларни абсорбент билан 

контактини ошириш учун ўрнатилган 3 хил ўлчамдаги керамик насадкаларнинг солиштирма 

контакт юзалари абсорбция жараёнининг самарадорлигини оширишда муҳим аҳамиятга эга 

буни кейинги тажрибаларимизда аниқлаймиз. 

 

Хулоса 

Олиб борилган  тажрибавий тадқиқотларда барботажли абсорбция қурилмасининг газ 

тақсимловчи элементларида газ ёстиғининг шаклланиши ва унинг гидродинамикасини 

ўрганиш бўйича олиб борилган тажрибавий тадқиқотлар натижалари келтирилди. 

Тажрибавий тадқиқотларда назарий тадқиқотлар натижасида олинган газ ёстиғини хисоблаш 

тенгламаси текшириб кўрилди. Газ ёстиғи қиймати, газ тақсимловчи насадкада ҳосил 

қилинган тешикларнинг ўлчамларига ва қаршилик коэффициентларига, тешиклардан 

чиқаётган газ тезликларига хамда суюклик сарфларига боғлиқ равишда аниқланди. 

Ўтказилган тажрибавий тадқиқотлар назарий тадқиқотларни тўла тасдиқлаган. 

TURLI BOG‘LOVCHILARNING BRIKET YONISH VAQTIGA TA’SIRINI TADQIQ 

ETISH 
 

A.A. Xakimov 

 

Farg‘ona politexnika instituti,   

(Qabul qilindi  24.01.2025 y.) 

 

Annotatsiya: Ushbu tadqiqot ishida Angren ko‘mir konlaridan olingan ko‘mir mayda bo‘laklarini 

turli bog‘lovchilar yordamida briektlash jarayoni va birketning yonish vaqti o‘rganilgan. Bog‘lovchi modda 

sifatida parafin chiqindisi, parafin tozalovchi adsorbent, sabstok chiqindisi, o‘simlik yog‘ini tozalovchi 

adsorbent chiqindisi, spirt bardasi hamda ularni briketlash uchun qadami o‘zgaruvchan shnekli press 

qurilmasi tanlangan. 

Briket yonish vaqtining o‘zgarishi mundshtuk diametri, shnekning siquvchi kuchi va bog‘lovchi 

moddalar miqdori o‘zgarishi bilan bog‘liq bo‘lishi aniqlangan. Bundan tashqari ko‘mir mayda 

bo‘laklarining gronulometrik tarkibi parametrlarining o‘zgarishi maxsulot mustaxkamligiga va briketni 

yondirish jarayonida hosil bo‘ladigan issiqlik haroratiga ham ta’sir ko‘rsatishi tajribalarda aniqlangan.  

Tayanch so‘zlar:  briket, mundshtuk, shnek, parafin, sobstok, barda, adsorbent, namlik, 

mustaxkamlik, siqish kuchi. 

Аннотация: В данном исследовании изучался процесс брикетирования и время сгорания 

брикетов угольных частиц, полученных из Ангренского угольного месторождения, с использованием 

различных связующих веществ. В качестве связующего были выбраны отходы парафина, адсорбент 

 



МЕХАНИКА 

104                                               Scientific-technical journal (STJ FerPI, ФарПИ ИТЖ, НТЖ ФерПИ, 2025, T.29, №1)   

очистки парафина, отходы сабстока, отходы адсорбента очистки растительного масла, 

спиртовые отходы, а также пресс-устройство с переменным шагом шнека для их брикетирования. 

Установлено, что изменение времени горения брикета связано с изменением диаметра сопла, 

усилия сжатия шнека и количества связующего. Кроме того, эксперименты показали, что 

изменение параметров гранулометрического состава угольных частиц также влияет на 

стабильность продукта и тепло, выделяемое при сгорании брикета. 

Ключевые слова: брикет, мундштук, шнек, парафин, шлам, брусок, адсорбент, влага, 

прочность, предел прочности при сжатии. 

Abstract: In this study, the briquetting process and combustion time of coal particle briquettes 

obtained from the Angren coal deposit were studied using various binders. Paraffin waste, paraffin 

purification adsorbent, substock waste, vegetable oil purification adsorbent waste, alcohol waste, and a 

variable-pitch screw press for briquetting them were selected as binders. 

It was found that the change in briquette combustion time is associated with a change in the nozzle 

diameter, screw compression force, and the amount of binder. In addition, experiments have shown that 

changing the parameters of the particle size distribution of coal particles also affects the stability of the 

product and the heat released during briquette combustion. 

Key words: briquette, nozzle, screw, paraffin, sludge, bar, adsorbent, moisture, strength, 

compressive strength. 

 

Kirish: 

Ko‘mir kukuni asosida olinadigan briket maxsulotlari mustahkamligini va issiqlik berish 

koeffitsientini oshirish hamda yonish jarayonida atrof-muhitga bo‘ladigan ta’sirini kamaytirish 

hozirgi kunda ko‘mir sanoatining dolzarb muammolaridan biridir. Bu hol albatta ushbu sanoatning 

asosiy bosqichi bo‘lgan qazib olish, saralash va yetkazib berish jarayonlarida hosil bo‘ladigan 

ko‘mir kukunlaridan qayta foydalanish hamda briketlarning yangi mustaxkam turini tahlillar 

asosida takomillashtirishni taqozo etadi [1,2,3,4]. 

Ko‘mir briketlarini sanoat va xalq xo‘jaligida ishlatish qulay bo‘lishi va briket kalorifik 

qiymatidan to‘liq foydalanish uchun uning yonishni boshlanish vaqti qisqa va yonishni tugash vaqti 

uzoq bo‘lishi talab etiladi. 

Yonishni boshlanish vaqti bog‘lovchi sifatda qo‘shiladigan moddaning fizik-kimyoviy 

hossasiga, briketning g‘ovakliligiga, ko‘mir kukunining gronulometrik tarkibiga va uning giometrik 

shakliga to‘g‘ri hamda bog‘lovchi miqdoriga va briket mustaxkamligiga teskari proporsional 

ravishda o‘sib boradi. O‘z navbatida yonishni tugash vaqti esa boshlanish vaqtiga teskari 

proporsional bo‘ladi. Shu bois aksariyat tadqiqotchilar tomonidan briket mustaxkamligining 

yonishni boshlanish va tugash vaqtiga ta’siri o‘rganiladi. 

 

Tahliliy tadqiqot natijalari: 

Masalan;  

 [5] tadqiqot ishida bog‘lovchi modda sifatida neft shlami, PVA va kauchuk kleylaridan 1 kg 

ko‘mir kukuniga 150÷200 gr gacha aralashtirilib briketlar ishlab chiarilgan. 

Briketining mustaxkamligi bog‘lovchi modda turiga bog‘liq holda 0,85÷0,95 kg/sm2, 

briketning yonish vaqti 32÷65 sekund va yonganda hosil bo‘ladigan kul miqdori 10,2 % gachani 

tashkil etishi aniqlangan. 

Ammo ekalogik jihatdan bu turdagi bog‘lovchilar standart talablarni qanoatlantirmagan. 

Bundan tashqari iqtisodiy jihatdan bu turdagi bog‘lovchilar briket tannarxini sezilarli darajada 

ortishiga sabab bo‘ladi. 

[6] tadqiqot ishida valikli press qurilmasi tavsiya etilgan va 1 kg ko‘mir kukuni 350 gr bitum 

bilan aralashtirilib briket ishlab chiqarilgan. O‘tkazilgan tadqiqotlarda bitum asosida olingan ko‘mir 

briketining mustaxkamligi 2,6 kg/sm2, briketning yonish vaqti 59 sekund va yonganda hosil 

bo‘ladigan kul miqdori 15 % ni tashkil etishi aniqlangan. 

[7] tadqiqot ishida issiq xarorat bilan preslovchi shnekli press tavsiya etilgan va 1 kg ko‘mir 

kukuni 80 gr suv va PVA kleyi asosidagi bog‘lovchi bilan aralashtirilib briket ishlab chiqarilgan. 

O‘tkazilgan tadqiqotlarda bitum asosida olingan ko‘mir briketining mustaxkamligi 0,8 kg/sm2, 

briketning yonish vaqti 50 sekund va yonganda hosil bo‘ladigan kul miqdori 8 % ni tashkil etishi 

aniqlangan. 

Tahlil natijalaridan ko‘rinadiki ko‘mir kukuniga qo‘shiladigan bog‘lovchi moddaning fizik-

kimyoviy hossasi briketning texnik parametrini belgilaydi bundan tashqari briketlashga kirayotgan 

massani presslash kuchi ham muhim ahamiyatga ega ekan. Yuqoridagilardan kelib chiqib 

o‘zgaruvchi parametrlarning turli qiymatlari uchun porshenli pressda ishlab chiqarilgan briket 

maxsulotlarining yonish va yonishni tugash vaqtlari tajribaviy aniqlandi hamda shu kungacha 

o‘tkazilgan tadqiqot natijalari bilan taqqoslandi. 

 

 

 

 

 

 

 

 

 

 

 

 

 

 

 

 

 

 

 

 

Tadqiqotning ob’ekti sifatida Angren konlarida qazib olinadigan mahalliy ko‘mir mayda 

zarralari va bog‘lovchi modda sifatida parafin chiqindisi, parafin tozalovchi adsorbent, sabstok 

chiqindisi, adsorbent chiqindisi, spirt bardasi hamda ularni briketlash uchun qadami o‘zgaruvchan 

shnekli press qurilmasi tanlandi. Shnekli press qurilmasining umumiy ko‘rinishi 1-rasmda 

keltirilgan [1,8]. 

Tajribaviy tadqiqotlar o‘zgaruvchi parametrlarning quyidagi chegaralarida parafin 

chiqindisi, parafin tozalovchi adsorbent va sabstok chiqindisining suvdagi 5; 7 va 10 % eritmasi, 

adsorbent chiqindisi va spirt bardasining suvdagi 10; 15 va 20 % eritmasi, tayyor bog‘lovchi 

suyuqlik miqdori 10;15 va 20 % , mundshtuk diametri 20; 25 va 30 mm; preslovchi shnekning 

siquvchi kuchi 1,8; 2,4 va 3 kN hamda ishchi kamera diametri 120 mm [1] tanlandi. Tadqiqotlarni 

o‘tkazishda tashqi muxit namligi va harorati (Tajribaviy tadqiqotlar may va iyun oylarida 

o‘tkazilganligini etiborga olib tashqi muhitning o‘rtacha harorati O‘zbekiston respublikasi Farg‘ona 

viloyati sharoiti uchun o‘rtacha 30o tanlandi va bunda havoning namligi 18,7 %) e’tiborga olindi. 

Dastlab o‘rgnilayotgan obekt uchun tanlangan Angren ko‘mir konlaridan qazib olinadigan ko‘mir 

mayda bo‘laklarining gronulometrik tarkibi taxlil qilindi. Angren konidan olingan ko‘mir 

maydalarining granulometrik tarkibini tahlil qilish va o‘rganishda, ko‘mir changining miqdori (0,2 

mm dan kichik) o‘rtacha 8% ekanligi aniqlandi va bu ko‘rsatkich oralig‘ida 3 dan 14% gachani 

tashkil etadi, bu ularni briketlashda qovushqoqligi yuqori bo‘lgan bog‘lovchilardan foydalanish 

zarurligini ko‘rsatadi. 

Tanlangan bog‘lovchi moddalarning suvdagi eritmasi tayyorlandi hamda ko‘mir kukuni 

bilan aralashtirib loy massasi hosil qilindi. Har bir na’muna massasi qadami o‘zgaruvchan shnekli 

press yordamida briket holatiga keltirildi. Ishlab chiqarlgan briket maxsulotlari 24 soat mobaynida 

tabi’iy sharoitda quritildi va olingan xar bir briketning namligi UT-377A markali nam o‘lchagichda 

aniqlandi. So‘ngra har bir briketning quritish jarayonidan keyingi namligi mustaxkamligi 

 

1-rasm. Briketlovchi qurilma umumiy ko‘rinishi. 

laboratoriya sharoitida tekshirildi. Olingan natijalardan foydalanib briketlarning yonish vaqti 

aniqlandi. 

Uchinchi bosqich tajribalarini o‘tkazishda 10,11....20 % gacha bog‘lovchi qo‘shib 

tayyorlangan  na’muna briketlar GOST 21289—2018 [9] bo‘yicha yonish vaqti tekshirildi. Tajriba 

natijalari 2-rasmda keltirilgan. 

 

 

 

 

 

 

 

 

 

 

 

 

 

 

 

 

 

 

 

2-rasmda keltirilgan ma’lumotlardan ko‘rinadiki suv tarkibidagi bog‘lovchi modda 

miqdorining ko‘mir kukuni tarkibida ortib borishi mahsulot namligining ortishiga sabab bo‘ladi. Bu 

esa o‘z navbatida maxsulotni yondirishga ketadigan vaqtni ko‘paytiradi. Bundan tashqari shnekning 

siquvchi kuchi hamda mundshtuk diametri ham yonish vaqtiga sezilarli darajada ta’sir o‘tkazadi. 

Masalan yuklamalarning quyi va yuqori chegaralarida parafin chiqindisi asosidagi bog‘lovchi suv 

tarkibiga 7 % dan 10 % gacha qo‘shilganda briket maxsuloti yonish vaqti o‘zgarishi 391 dan 653 

sekundgach, parafin tozalovchi adsorbent asosidagi bog‘lovchi suv tarkibiga 7 % dan 10 % gacha 

qo‘shilganda briket maxsuloti yonish vaqti o‘zgarishi 372 dan 625 sekundgacha va sobstok 

chiqindisi asosidagi bog‘lovchi suv tarkibiga 7 % dan 10 % gacha qo‘shilganda briket maxsuloti 

yonish vaqti o‘zgarishi 243 dan 393 sekundgacha ortishi kuzatilgan bo‘lsa, xuddi shunday spirt 

bardasi asosidagi bog‘lovchi suv tarkibiga 10 % dan 20% gacha qo‘shilganda briket maxsuloti 

yonish vaqti o‘zgarishi 292 dan 450 sekundgacha va o‘simlik yog‘ini tozalovchi adsorbent 

chiqindisi asosidagi bog‘lovchi suv tarkibiga 10% dan 20 % gacha qo‘shilganda briket maxsuloti 

yonish vaqti o‘zgarishi 212 dan 345 sekundgacha ortishi kuzatildi.  

Bu holat mundshtuk diametri, shnekning siquvchi kuchi va bog‘lovchi moddalar miqdori 

o‘zgarishi bilan bog‘liq bo‘lishi aniqlandi. Bundan tashqari ko‘mir mayda bo‘laklarining 

gronulometrik tarkibi parametrlarining o‘zgarishi maxsulot mustaxkamligiga va briketni yondirish 

jarayonida hosil bo‘ladigan issiqlik haroartiga ham ta’sir ko‘rsatadi.  

 2 – rasmlarda keltirilgan grafik bog‘liqliklarni eng kichik kvadratlar usuli bilan aniqlangan 

quyidagi empirik tenglamalar bilan ifodalash mumkin [10,11] 

1-Parafin chiqindisi asosidagi bog‘lovchi qo‘shilgan briket; 

y = 25,645x + 115,86  R² = 0,9993  (1) 

2-Parafin tozalovchi adsorbent asosidagi bog‘lovchi qo‘shilgan briket; 

y = 25,891x + 134,45  R² = 0,9997  (2) 

3-Spirt bardasi asosidagi bog‘lovchi qo‘shilgan briket; 

y = 15,933x + 131,66  R² = 0,9991  (3) 

4-Sabstok chiqindisi asosidagi bog‘lovchi qo‘shilgan briket; 

y = 14,936x + 93,773  R² = 0,9991  (4) 

 

1-parafin chiqindisi; 2-parafin tozalovchi adsorbent; 3-spirt bardasi; 4-sobstok 

chiqindisi; 5-o‘simlik yog‘ini tozalovchi adsorbent chiqindisi. 

2-rasm. Bog‘lovchi miqdori o‘zgarishining briket yonish vaqtiga bog‘liqligi. 

5-O‘simlik yog‘ini tozalovchi adsorbent chiqindisi asosidagi bog‘lovchi qo‘shilgan briket; 

y = 13,289x + 78,973  R² = 0,9993  (5) 

Tadqiqot natijalari nazariy hisobiy natijalardan 4,3ga farq qiladi va undan oshmaydi. 1 va 5 

tenglamalardagi kattaliklar parafin chiqindisi, parafin tozalovchi adsorbent va sabstok 

chiqindisining suvdagi 5; 7 va 10 % eritmasi, adsorbent chiqindisi va spirt bardasining suvdagi 10; 

15 va 20 % eritmasi, tayyor bog‘lovchi suyuqlik miqdori 10;15 va 20 % , mundshtuk diametri 20; 

25 va 30 mm; preslovchi shnekning siquvchi kuchi 1,8; 2,4 va 3 kN hamda ishchi kamera diametri 

120 mm bo‘lganda ma’noga ega [10,11]. 

Belgilangan chegaralarda 1 va 5 tenglamalarga muvofiq tadqiqot natijalari to‘g‘ri chiziq 

tenglamasi bo‘yicha korelyatsiya koeffitsientlari 0,99 dan kam emas. Bu esa olingan tajriba 

natijalari to‘g‘ri ekanligini bildiradi. 

